Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԺԱՄԱՆԱԿԱԿԻՑ ՏԵԽՆՈԼՈԳԻԱՆԵՐՈՎ ՄՇԱԿՎՈՂ ԻՆ​ՏԵՆ​ՍԻՎ ՊՏՂԱՏՈՒ ԱՅԳԻՆԵՐԻ ՀԻՄՆՄԱՆ ՀԱՄԱՐ ՎԱՐԿԱՅԻՆ ՏՈԿՈՍԱԴՐՈՒՅՔՆԵՐԻ ՍՈՒԲՍԻԴԱՎՈՐՈՒՄ» ԾՐԱԳՐԻՆ ՀԱՎԱՆՈՒ​Թ​ՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման և զարգացման նախարարություն 22.08.2017թ.
 N 01/18.1/5349-17 գրություն

	Նախագծի Ծրագրի ռիսկերը բաժնում ներկայացված ռիսկերն առավելագույնս վերահսկելի դարձնելու և նվազեցնելու նպատակով առաջարկվում է.

· վարկային ռեսուրսների ոչ նպատակային օգտագործումը ռիսկը նվազեցնելու նպատակով մշակել և ծրագրում ներառել տրամադրվող և պետության կողմից սուբսիդավորվող վարկերի մոնիտորինգի մեխանիզմ՝ հստակ սահմանելով մոնիտորինգ իրականացնող մարմինը:
	Ընդունվել է:
	Ծրագիրը լրամշակվել է, հստակեցվել է մոնիթորինգի մեխանիզմը:


	
	· «բնական աղետների հետևանքով տրամադրված վար​կային ռե​սուրս​​​​ների մայր գումարի վերադարձման և տոկոսադրույքի վճարման անհնա​րինությունը ռիսկը նվազեցնելու նպատակով որպես վարկերի տրամադրման պարտադիր նախապայման սահմանել՝ վարկառուի կողմից արդիական հակակարկտային համակարգերի կիրառումը:
	Ընդունվել է:
	Նախագծում կետը խմբագրվել է:

	ՀՀ տնտեսական զարգացման և ներդրումների նախարարություն
24.08.2017 թ.

N 05/16.4/8484-17
	Հայաստանի Հանրապետությունում ժամանակակից տեխնոլոգիաներով մշակվող ինտենսիվ պտղատու այգիների հիմնման համար վարկային տոկոսադրույքների սուբսիդավորում» ծրագրին հավանություն տալու  մասին» ՀՀ կառավարության արձանագրային որոշման նախագծի վերաբերյալ առաջարկությունները և առարկություններ չկան: 
	Ընդունվել է ի գիտություն։
	

	ՀՀ ֆինանսների նախարարություն 30.08.2017թ.
 N 01/9-3/15749-17
	1. Նախագծով հավանություն տրվող Հայաստանի Հանրապետությունում ժամա​նա​կա​կից տեխնոլոգիաներով մշակվող ինտենսիվ պտղատու այգիների հիմնման համար վարկային տոկոսադրույքների սուբսիդավորման ծրագրով (այսուհետ` Ծրագիր) սուբսիդավորման համար անհրաժեշտ գումարները ներկայացված են 5 տարիների համար, մինչդեռ ՀՀ կառավարության 06.07.2017թ. «Հայաստանի Հանրապետության 2018-2020 թվականների պետական միջնաժամկետ ծախսերի ծրագիրը հաստատելու մասին» N 818-Ն որոշմամբ հաստատված չափաքանակներով (այսուհետ` ՄԺԾԾ չափաքանակ) Ծրագրի գծով գումարներ նախատեսվել են միայն 2018թ. համար (Ծրագրի 2018թ. գումարը` 398,875.1 հազ. դրամ համապատասխանում է ՄԺԾԾ 2018թ. չափաքանակին):
 
Բացի այդ Ծրագրով նախատեսվել է սուբսիդավորել մինչև 14%-ով տրամադրվելիք վարկերի 9 տոկոսային կետը, այն դեպքում, երբ ՄԺԾԾ չափաքանակով նախատեսվել էր սուբսիդավորել տնկանյութի արժեքի 50%-ը (ընդ որում մեկ տարվա կտրվածքով): Այս պարագայում հիմնավորման կարիք ունի Ծրագրում պետական աջակցության մեխանիզմը արմատապես փոխելու հանգամանքը:
	Ընդունվել է ի գիտություն։ 

Ներկայացվել է պարզաբանում։
	ՄԺԾԾ-ով նախատեսված էր իրականացնել պիլո​տա​յին ծրագիր՝ ինտենսիվ այգիների հիմնումներ կատարողների ուսումնասիրության նպատակով: Ծրագրի իրականացման արդյունքները հնարավորություն կտային իրատեսականորեն գնահատել հաջորդ տարիներին ծրագրի իրականացման անհրաժեշտությունը և ֆինանսական միջոցների չափերը:
ՄԺԾԾ-ը ներկայացնելուց հետո՝ մինչ բյուջետային հայտի կազմումը, նախարարությունում տնտեսավարողների հետ կազմակերպված քննարկումներից հետո որոշվել է ինտենսիվ այգիների հիմնման համար պետական աջակցությունը ցուցաբերել այդ նպատակով վերցված վարկի տոկոսադրույքի սուբսիդավորման ձևով: 2018 թվականին պիլոտային ծրագրի փաստացի արդյունքների հիման վրա կկազմվի 2019-2021 թվականների ՄԺԾԾ հայտը: 

	
	Ծրագրի 2-4-րդ Աղյուսակներում ներկայացված հաշվարկներում ներառված են կաթիլային ոռոգման և կարկտապաշտպան համակարգերի տեղադրման աշխատանքների արժեքները: Սակայն հարկ է նշել, որ ՀՀ գյուղատնտեսության նախարարության կողմից շրջանառության մեջ է դրվել նաև «Կաթիլային ոռոգման համակարգերի ներդրման համար տրամադրվող վարկերի տոկոսադրույքների սուբսիդավորման ծրագրին հավանություն տալու մասին» և Հայաստանի Հանրապետության գյուղատնտեսությունում հակակարկտային ցանցերի ներդրման պետական աջակցության ծրագրին հավանություն տալու մասին» ՀՀ կառավարության արձանագրային որոշման նախագծերը: Ուստի հստակեցման կարիք ունի հիշյալ ծրագրերով նախատեսված սուբսիդավորմանը զուգահեռ կաթիլային ոռոգման և կարկտապաշտպան համակարգերի տեղադրման աշխատանքների համար վարկային տոկոսադրույքների սուբսիդավորման նախատեսումը նաև սույն Ծրագրի շրջանակներում:
	Ընդունվել է ի գիտություն։ 
Ներկայացվել է պարզաբանում։
	Ներկայումս հանրապետությունում կան տնտեսավարողներ, ովքեր հետաքրքրված են միայն կաթիլային ոռոգման  կամ միայն կարկտապաշտպան ցանցային համակարգի տեղակայմամբ: Սակայն դրանց վրա կատարվող ներդրումների խոշոր չափը խոչընդոտում է դրանց համատարած կիրառմանը: Հաշվի առնելով այս հանգամանքը ՀՀ գյուղատնտեսության նախարարության կողմից շրջանառության մեջ է դրվել «Կաթիլային ոռոգման համակարգերի ներդրման համար տրամադրվող վարկերի տոկոսադրույքների սուբսիդավորման ծրագրին հավանություն տալու մասին» և «Հայաստանի Հանրապետության գյուղատնտեսությունում հակակարկտային ցանցերի ներդրման պետական աջակցության ծրագրին հավանություն տալու մասին» ՀՀ կառավարության արձանագրային որոշումները, իսկ ներկայացվող նախագծով ինտենսիվ այգու հիմնման համար ներառվում են նաև կաթիլային համակարգ և կարկտապաշտպան ցանց, որպեսզի ստեղծվի բարձր արդյունավետություն ունեցող այգի, որը պաշտպանված կլինի եղանակային որոշ անբարենպաստ պայմաններից, որը նաև հնարավորություն կտա տնտեսավարողին ունենալ միայն մեկ վարկային պարտավորվածություն:

	
	Ծրագրի հիմնավորման մեջ օգտագործվում են մամուլում և տեղեկատվական այլ հարթակներում բազմիցս օգտագործված հրապարակումներից մեջբերումներ, ազգային վիճակագրական ծառայության աղյուսակներ, որոնք Ծրագիրը դարձնում են ծավալուն և ոչ մատչելի Ծրագրի շահառուների համար: 
	Ընդունվել է:
	Վերլուծական բաժինը խմբագրվել է:

	
	Անհրաժեշտ է սահմանել «Ինտենսիվ պտղատու այգի» հասկացության հստակ չափորոշիչներ, որը թույլ կտա որոշել Ծրագրի արդյունքում ստեղծված այգիների համապա​տասխանությունը Ծրագրի պայմաններին:
	Ընդունելի է:
	Սահմանվել է «ինտենսիվ պտղատու այգի» հասհացություն:

	
	Առաջարկում ենք հստակեցնել Ծրագրի 12-րդ կետում բերված թվային տվյալները, քանի որ ըստ Ծրագրին կից ներկայացված N 2 աղյուսակի հաշվարկի` պահանջվող որոշ միջոցառումներ պետք է արվեն միայն մեկ անգամ, այլ ոչ թե 6 տարի շարունակ:


	Ընդունվել է:
	Ծրագիրն ամբողջությամբ լրամշակվել է:

	
	Առաջարկում ենք խմբագրել Ծրագրի 13-րդ և 14-րդ կետերը, հաշվի առնելով, որ պտղաբուծությունը դա բիզնես գործընթաց է, որի դեպքում անհրաժեշտ է նախօրոք գնահատել անհրաժեշտ ֆինանսական ռեսուրսները և կատարվելիք ծախսերը: Ուստի պետական աջակցությունը և տրամադրված վարկերի սուբսիդավորումը չեն կարող լինել բիզնեսի ֆինանսավորման կարևորագույն միջոցառումները:
	Ընդունվել է:
	Ծրագիրն ամբողջությամբ լրամշակվել է:

	
	Առաջարկում ենք խմբագրել Ծրագրի 16-րդ կետով ներկայացված խնդիրները, քանի որ մոտեցումների հստակեցումը և պայմանների սահմանումը չեն կարող լինել Ծրագրի խնդիր:
	Ընդունվել է:
	Ծրագիրն ամբողջությամբ լրամշակվել է:

	
	Առաջարկում ենք Ծրագրի 18-րդ կետում սահմանել նաև նվազագույն հողատարածքի չափ, որի դեպքում տնտեսապես հնարավոր է ինտենսիվ այգու հիմնումը:
	Ընդունվել է:
	Սահմանվել է այգիների հիմնման նվազագույն շեմ:

	
	Առաջարկում ենք խմբագրել Ծրագրի 20-րդ և 22-րդ կետերով ներկայացված պետական աջակցության տրամադրման մեխանիզմները, քանի որ պետական կառավարչական հիմ-նարկի մասնակցությունը վարկավորման գործընթացին դուրս է շուկայական տնտե-սության տրամաբանությունից, ավելին, կար-ծում ենք, որ պետք է սահմանափակել պե-տական կառույցի մասնակցությունը նպատա-կային վարկային ծրագրերին, հաշվի առնելով, որ վարկավորման գործընթացը 2 մասնավոր անձի իրավահարաբերություններ են:
	Ընդունվել է:
	Ծրագիրն ամբողջությամբ լրամշակվել է:

	
	Առաջարկում ենք Ծրագրի շահառուներ դիտարկել միայն գյուղատնտեսական գործու​նեություն իրականացնող իրավաբա​նական անձանց և անհատ ձեռնարկատերերին, հաշվի առնելով, որ գյուղատնտեսությամբ զբաղվող ֆիզիկական անձինք ազատված են հարկերից, ուստի նրանց մասնակցությունը Ծրագրին չի ենթադրում ՀՀ պետական բյուջեի մուտքերի ավելացում: 
	Ընդունվել է:
	Ծրագիրն ամբողջությամբ լրամշակվել է:

	
	Առաջարկում ենք Ծրագիրն իրականացնել կապալառու կազմակերպությունների ներգ-րավման միջոցով, որը թույլ կտա բարձրացնել Ծրագրի արդյունավետությունը և կանխել վարկային միջոցների ոչ նպատակային օգտագործումը:
	Ընդունվել է:
	Ծրագիրն ամբողջությամբ լրամշակվել է:

	
	Առաջարկում ենք հստակ սահմանել Ծրագրի մոնիթորինգի և Ծրագրի շրջանակում տրամադրված վարկային միջոցների օգտա​գործման վերահսկողության մեխանիզմները:
	Ընդունվել է:
	Ծրագիրը լրամշակվել է, հստակ սահմանվել են մոնիթորինգի և վարկային միջոցների օգտագործման վերահսկողության մեխանիզմներ:

	ՀՀ ֆինանսների նախարարություն

02.10.2017թ. 
N 01/9-3/17684-17
	1. Նախագծով հավանության տրվող Հայաստանի Հանրապետությունում ժամանա​կակից տեխնոլոգիաներով մշակվող ինտեն-սիվ պտղատու այգիների հիմնման համար վարկային տոկոսադրույքների սուբսիդավո-րում պիլոտային ծրագրի (այսուհետ` Ծրագիր) Ծրագրի 12-րդ կետում առաջարկում ենք հստակեցնել բերված թվային տվյալները, քանի որ ըստ Ծրագրի 1-5-րդ հավելվածների հաշվարկի` պահանջվող որոշ միջոցառումներ պետք է արվեն միայն մեկ անգամ, այլ ոչ թե 7 տարի շարունակ:
	Ընդունվել է: 
	12-րդ (11-րդ) կետը խմբագրվել է:

	
	2. Առաջարկում ենք խմբագրել Ծրագրի 13-րդ և 14-րդ կետերը` հաշվի առնելով, որ պտղաբուծությունը բիզնես գործընթաց է, որի դեպքում անհրաժեշտ է նախապես գնահատել անհրաժեշտ ֆինանսական ռեսուրսները, կա-տարվելիք ծախսերը և ակնկալվող արդ-յունքները: Ուստի փոխառու (վարկային) մի-ջոցների մատչելիության ցածր մակարդակը թեև կարող է հանդիսանալ որպես բիզնեսի զարգացմանը խոչընդոտող գործոն, բայց այնուամենայնիվ չի կարող դիտարկվել որպես բիզնեսի զարգացմանը խոչընդոտող հիմնական գործոն:
	Ընդունվել է: 
	Կետերը խմբագրվել են:

	
	3. Առաջարկում ենք հստակեցնել Ծրագրի 15-րդ կետով սահմանված` ավանդական այգուց ինտենսիվ այգու տարբերությունը պայմանավորող չափորոշիչ​ները (բույսերի խտությունը, կիրառվող տեխնոլոգիաները, սնուցումների եղանակները և այլն):
	Ընդունվել է:
	Կետը լրամշակվել է:

	
	4. Ծրագրի 21-րդ կետում նշվում է, որ վարկերը տրամադրվելու են 3-ից 10 հեկտար ինտենսիվ պտղատու և 1-ից 5 հեկտար հատապտղատու այգիների հիմնման նպատակով, իսկ 22-րդ կետի 1-ին ենթակետով նախատեսված է, որ Ծրագրի շրջանակներում նույն վարկառուի կողմից ձեռք բերվող վարկավորման գումարը պտղատու այգիների հիմնման դեպքում չպետք է գերազանցի 270.0 մլն դրամը, իսկ հատապտղանոցի դեպքում` 500.0 մլն դրամը: Այդ կապակցությամբ հստակեցման կարիք ունեն Ծրագրի 12-րդ կետում բերված հեկտարների որոշման սկզբունքները:
	Ընդունվել է: Տրվել է պարզաբանում:
	12 (11)-րդ կետը խմբա-գրվել է և ներկայացվել են 1 հա ինտենսիվ այգու և հատապտղանոցի հիմն-ման և առաջին տարվա խնամքի համար անհ-րաժեշտ ֆինանսական միջոցների չափը, հիմք ընդունելով շուկայում առ-կա կաթիլային ոռոգման և կարկտապաշտպան հա-մակարգերի միջինաց-ված գինը, իսկ 22(21)-րդ կետում վարկի առավելա-գույն չափը սահմանելիս հաշվի է առնվել շուկայում առկա բարձորակ համա-կրգերի գինը, որը շուրջ 22 %-ով բարձր է, միջին գնից: Նմանատիպ մոտե-ցում է ցուցաբերվել նաև կաթիլային ոռոգման հա-մակարգերի ներդրման համար տրամադրվող   վարկերի տոկոսադրույք-ների սուբսիդավորման ծրագրում:   

	
	5. Առաջարկում ենք Ծրագրի շահառու​ներ դիտարկել միայն գյուղատնտեսական գործունեություն իրականացնող իրավաբանա​կան անձանց և անհատ ձեռնարկատերերին` հաշվի առնելով, որ գյուղատնտեսությամբ զբաղվող ֆիզիկական անձինք ազատված են հարկերից, ուստի նրանց մասնակցությունը Ծրագրին չի ենթադրում ՀՀ պետական բյուջեի մուտքերի ավելացում:
	Ընդունվել է ի գիտություն։ 

Ներկայացվել է պարզաբանում։
	Ծրագրի իրականացումը միտված է հանրապե​տութ​յունում ինտենսիվ այգեգործության զարգաց​մանը, ուստի նպատակա​հարմար չէ ֆիզիկական անձանց, ովքեր ցանկա​նում են օգտվել ծրագրից զրկել այդ հնարավորութ​յունից: Ծրագրի իրակա​նաց​ման ընթացքում ՀՀ պետական բյուջե մուտքերը կապահովվեն նաև ծառայություններ մատուցող ընկերություն​ների կողմից վճարվող հարկերից:  

	
	6. Առաջարկում ենք հանել Ծրագրի 23-րդ կետի 4-րդ ենթակետը, քանի որ ՀՀ պետական բյուջեից հատկացումները ՀՀ կառավարության կողմից հաստատվում են եռամսյակային կտրվածքով (աճողական) և կատարվում են բյուջետային օրենսդրությամբ սահմանված կարգով, իսկ ԳՖԿ-ի հատուկ հաշվին փոխանցված գումարը որպես ավանդ բանկում ձևակերպելու և ստացվող դեպոզիտային տոկոսը ծրագրի իրականացման հետ կապված աշխատանքների ֆինանսավորմանն ուղղելու համար ԳՖԿ-ին իրավունք վերապահելը գտնում ենք ոչ նպատակահարմար: 
	Ընդունվել է ի գիտություն։ 

Ներկայացվել է պարզաբանում։
	23 (22) -րդ կետի 4-րդ ենթակետը շարադրված է ՀՀ կառավարության 2017 թվականի օգոստոսի 31-ի  նիստի  N 37 արձա​նագ​րային որոշմամբ հավա​նութ​յան արժանացած «Հայաստանի Հանրա​պետության գյուղատնտե​սության ոլորտում հակա​կար​կտային ցանցերի ներ​դրման համար տրա​մա​դրվող վարկերի տոկո​սադրույքների սուբսիդա​վորման» ծրագրի 32-րդ մասի 9-րդ կետի դ) ենթա​կետին համապատաս​խան:

	
	7. Առաջարկում ենք Ծրագրի 24-րդ կետի 2-րդ և 3-րդ ենթակետերը միավորել մեկ ենթակետում` հաշվի առնելով, որ դրանցում սահմանված հիմքերն, ըստ էության, նույնական են:
	Ընդունվել է:
	24 (23) -րդ կետի 2-րդ և 3-րդ ենթակետերը միավորվել են:

	
	8. Առաջարկում ենք Ծրագրի 24-րդ կետով սահմանել նաև մինչև սուբսիդավորման դադարեցման պահը տրամադրված սուբսիդավորման գումարի վերադարձման դեպքերը և ընթացակարգը, ինչպես նաև վարկի սուբսիդավորման դադարեցման հստակ պահը (օրինակ` սկսած տվյալ վարկի մարման ժամանակացույցով սահմանված վարկի նախորդ մարման օրվանից):
	Ընդունվել է:
	24 (23) -րդ կետը լրացվել է նոր ենթակետով:

	
	9. Առաջարկում ենք Ծրագրի 27-րդ կետը շարադրել հետևյալ խմբագրությամբ.

«ԳՖԿ-ն վարկառուների փաստա-թղթերի ընտրանքային ստուգումներ կարող է իրականացնել ծրագրի պայմաններին համապատասխանությունն ստուգելու նպատակով»:
	Ընդունվել է:
	Կետը խմբագրվել է:

	
	10. Ծրագրի 1-5-րդ Հավելվածներում ներկայացված հաշվարկներում ներառված են կաթիլային ոռոգման և կարկտապաշտպան համակարգերի տեղադրման աշխատանքների արժեքները: Վերոնշյալի հետ կապված ՀՀ ֆինանսների նախարարության 29.08.2017թ.                          N 01/9-3/5749-17 գրությամբ առաջարկվել էր հիմնավորել` ՀՀ գյուղատնտեսության նախարարության կողմից շրջանառության մեջ դրված «Կաթիլային ոռոգման համակարգերի ներդրման համար տրամադրվող վարկերի տոկոսադրույքների սուբսիդավորման ծրագրին հավանություն տալու մասին» ՀՀ կառավարության արձանագրային որոշման նախագծին և ՀՀ կառավարության 31.08.2017թ. N 37-10 արձանագրային որոշմամբ հաստատված` Հայաստանի Հանրապետության գյուղատնտեսությունում հակակարկտային ցանցերի ներդրման պետական աջակցության ծրագրին զուգահեռ կաթիլային ոռոգման և կարկտապաշտպան համակարգերի տեղադրման աշխատանքների համար վարկային տոկոսադրույքների սուբսիդավորումը Ծրագրի շրջանակներում նախատեսելու հանգամանքը: Սակայն Նախագծով վերը նշված հարցադրումներին անդրադարձ չի կատարվել:
	Ընդունվել է ի գիտություն։ 

Ներկայացվել է պարզաբանում։
	Ներկայումս հանրապե​տությունում կան տնտե​սա​վարողներ, ովքեր հե​տա​քրքրված են միայն կաթիլային ոռոգման  կամ միայն կարկտապաշտ​պան ցանցային համա​կարգի տեղակայմամբ: Սակայն դրանց վրա կա​տար​վող ներդրումների խոշոր չափը խոչընդո​տում է դրանց համատա​րած կիրառմանը: Հաշվի առնելով այս հանգա​մանքը  ՀՀ գյուղատն​տեսության նախարարութ​յան կողմից շրջանառութ​յան մեջ է դրվել «Կաթիլա​յին ոռոգման համակար​գերի ներդրման համար տրամադրվող վարկերի տոկոսադրույքների սուբ​սիդավորման ծրագրին հավանություն տալու մասին» և «Հայաստանի Հանրապետության գյուղատնտեսությունում հակակարկտային ցանցերի ներդրման պետական աջակցության ծրագրին հավանություն տալու մասին», իսկ ներ​կա​յացվող նախագծով ինտենսիվ այգու հիմնման համար ներառվել են նաև կաթիլային ոռոգման և կարկտապաշտպան համակարգերը, որպեսզի ստեղծվի բարձր արդյու​նա​​վետություն ունեցող այգի, որը պաշտպանված կլինի եղանակային որոշ անբարենպաստ պայման​ներից, որը նաև հնարա​վո​րություն կտա տնտեսա​վարողին ունենալ միայն մեկ վարկային պարտա​վոր​վածություն:

	ՀՀ արդարադատության նախարար 26.09.2017թ. 
N 01/16897-17
	««Հայաստանի Հանրապետությունում ժամանակակից տեխնոլոգիաներով մշակվող ինտենսիվ պտղատու այգիների հիմնման համար վարկային տոկոսադրույքների,  սուբսիդավորում» պիլոտային ծրագրին հավանություն տալու մասին» Հայաստանի Հանրապետության կառավարության արձանագրային որոշման նախագիծը համապատասխանում է Հայաստանի Հանրապետության օրենսդրությանը:
	Ընդունվել է ի գիտություն։
	

	ՀՀ ֆինանսների նախարարություն

14.11.2017թ. 
N 01/9-3/20745-17
	1.Սուբսիդիաների տրամադրումը, ընդ​հանրապես, չի համարվում տնտեսության պետական կարգավորման լավագույն գործիք, քանի որ այն երկարաժամկետ հատվածում հանգեցնում է անարտադրողական և ոչ մրցունակ տնտեսվարող սուբյեկտների ձևավորմանը: 


Հաշվի առնելով վերոգրյալը, կարծում ենք, որ սուբսիդավորումը պետք է նպատակ հետապնդի ժամանակավորապես օժանդակել նոր ստեղծվող կամ արդեն իսկ գոյություն ունեցող, բայց որոշ ժամանակավոր խնդիրներ ունեցող այն տնտեսվարող սուբյեկտներին, որոնք շահութաբերության մեծացման ներուժ ունեն՝ մինչև դրանց լիարժեք կենսունակության և ֆինանսական ինքնուրույնության ձեռք բե​րումը: Այդ կապակցությամբ առաջարկում ենք Նախագծով հավանության տրվող Հայաստանի Հանրապետությունում ժամանա​կակից տեխնո​լոգիաներով մշակվող ինտենսիվ պտղատու այգիների հիմնման համար վար​կային տոկո​սա​​դրույքների սուբսիդավորման պիլոտային ծրագրում (այսուհետ` Ծրագիր) պետության կողմից սուբսիդավորման չափը ոչ թե թողնել անփոփոխ Ծրագրի իրականացման ամբողջ ժամանակահատվածում, այլ սահմանել այնպի​սի մեխանիզմ, որով կնախատեսվի տնտեսա​վարողի շահութաբերության աճին զուգ​ընթաց պետության կողմից տոկոսադրույքների սուբսի​դա​վորման չափի աստիճանական նվազեցում: 
	Ընդունվել է ի գիտություն։ 

Ներկայացվել է պարզաբանում։
	Սահմանված մեխա-նիզմը նպատակն է հետապնդում խթանել նոր տեխնոլոգիաներով այգի-ների հիմնումը: Այն միտ-ված է նորաստեղծ այգի-ների սուբսիդավորմանը: Հաշվի առնելով, որ այգի-ները լրիվ բերքատվութ-յան մեջ են մտնում տնկումից 5-6 տարի հետո և այդ ընթացքում տնտե-սավարողի կողմից այգի-ների խնամքի համար կատարվող ծախսերը շարունակաբար մեծանում են: Ուստի նպատակա-հարմար չէ առաջարկվող տարբերակի ընդունումը: 

	
	2. Ինչ վերաբերում է Ծրագրի այլ դրույթներին, ապա հայտնում ենք հետևյալը.


ա/ Ծրագրի 10-րդ կետի համաձայն անհրաժեշտություն է առաջացել խթանել 1-10 հա պտղատու և 0.5-5 հա հատապտղատու ինտենսիվ այգիների հիմնումը, իսկ Ծրագրի 24-րդ կետով սահմանվել է, որ ինտենսիվ պտղատու այգիների և հատապտղանոցների հիմնման համար վարկերը տրամադրվում են 1-10 հա պտղատու (Ծրագրի նախորդ տարբերակում սահմանված 3-10 հա փոխարեն) և 0.5-5 հա հատապտղատու (Ծրագրի նախորդ տարբերակում սահմանված 1-5 հա փոխարեն) ինտենսիվ այգիների հիմնման նպատակով: Այդ կապակցությամբ պարզաբանման կարիք ունի հիմնվող այգիների համար վերը նշված տարածքների (նվազագույն և առավելագույն չափերի) սահմանման սկզբունքները:

	Ընդունվել է ի գիտություն։ 

Ներկայացվել է պարզաբանում։
	Այգետարածքների նվա-զագույն և առավելագույն տարածքները սահմանվել են հաշվի առնելով՝ տա-րածքային զարգացման անհրաժեշտությունը,հողի կտրտվածությունը տար-բեր գոտիներում, վարկի ստացման համար գրավի ապահովվածության հնարավորությունները:

	
	բ/ Ծրագրի ինչպես 19-րդ կետի առաջին պարբերությամբ, այնպես էլ 22-րդ կետով սահմանվել են վարկերի տրամադրման պայմանները, ընդ որում 19-րդ կետում մայր գումարի մարման համար որպես արտոնյալ ժամանակահատված սահմանվել է 1 տարին, իսկ 22-րդ կետում` մինչև 2 տարին: Այս կապակցությամբ առաջարկում ենք միավորել հիշյալ երկու կետերը` միասնականացնելով վարկի տրամադրման պայմանները:
	Ընդունվել է: 
	Նախագծի 19-րդ և 22-րդ կետերը խմբագրվել են:

	
	Միաժամանակ հարկ է նշել, որ Ծրագրի 18-րդ կետում ներկայացված տոկոսադրույքների  սուբսիդավորման գումարի հաշվարկներում (N 8 աղյուսակ) հաշվի են առնվել 19-րդ կետի 1-ին պարբերությամբ սահմանված  մայր գումարի մարման 1 տարի արտոնյալ ժամանակահատվածն և 6 ամիս պարբերականությունը, որի արդյունքում չնայած առաջին տարվա համար տոկոսագումարը և սուբսիդավորման համար պահանջվող գումարը Ծրագրի նախորդ տարբերակի համեմատ նույնությամբ պահպանվել են, սակայն յոթ տարիների համար պահանջվող գումարը ավելացել է 183,558.6 հազ. դրամով: 
	Ընդունվել է ի գիտություն։ 

Ներկայացվել է պարզաբանում։
	Ծրագիրն ամբողջութ-յամբ վերանայվել և խմբագրվել է տնտեսավա-րողների և բանկերի ներկայացուցիչների հետ քննարկումների արդյունքում: 

	
	գ/ Առաջարկում ենք Ծրագրի շահառուներ դիտարկել միայն գյուղատնտեսական գործունեություն իրականացնող իրավաբանական անձանց և անհատ ձեռնարկատերերին` հաշվի առնելով, որ նշված գործունեությունը բիզնես գործունեություն է (ենթադրում է շահույթի ստացում), որը նպատակահարմար է իրականացնել հարկային դաշտում գործող տնտեսվարող սուբյեկտների միջոցով, իսկ գյուղատնտեսությամբ զբաղվող ֆիզիկական անձինք ազատված են հարկերից, ուստի նրանց մասնակցությունը Ծրագրին չի ենթադրում ՀՀ պետական բյուջեի մուտքերի ավելացում:
	Ընդունվել է:
	Կատարվել է համապա-տասխան փոփոխություն:

	
	դ/ Առաջարկում ենք հանել Ծրագրի 29-րդ կետի 4-րդ ենթակետը: Քանի որ ՀՀ պետական բյուջեից հատկացումները ՀՀ կառավարության կողմից հաստատվում են եռամսյակային կտրվածքով (աճողական) և կատարվում են բյուջետային օրենսդրությամբ սահմանված կարգով (փաստացի կատարողականների հիման վրա), ուստի ԳՖԿ-ի հատուկ հաշվին փոխանցվելիք գումարը որպես ավանդ բանկում ձևակերպելու և դրա դիմաց ստացվող տոկոսը Ծրագրի իրականացման հետ կապված աշխատանքների ֆինանսավորմանն ուղղելու համար ԳՖԿ-ին իրավունք վերապահելը գտնում ենք ոչ նպատակահարմար: 
	Ընդունվել է:
	Կատարվել է համապատասխան փոփոխություն:

	
	Միաժամանակ հայտնում ենք, որ ՀՀ կառավարության 06.07.2017թ. «Հայաստանի Հանրապետության 2018-2020 թվականների պետական միջնաժամկետ ծախսերի ծրագիրը հաստատելու մասին» N 818-Ն որոշմամբ Ծրագրի գծով 2019-2020 թվականների համար գումարներ նախատեսված չեն:
	Ընդունվել է ի գիտություն։ 

Ներկայացվել է պարզաբանում։
	Ծրագրի 20-րդ կետում նշված է, որ 2019-2024 թվականներին ծրագրի ֆինանսավորումը կիրա-կանացվի յուրաքանչյուր տար​վա բյուջետային գործ​ընթացի շրջանակներում բյուջետային հայտերի հիման վրա տվյալ տարվա համար անհրաժեշտ չափով գումար հատկացնելու միջոցով:

	«Օրենսդրության կարգավորման ազգային կենտրոն» հիմնադրամ
05.12.2017թ. N 37/37.2/26411
	Առաջարկվող տարբերակ. 

Ծրագրի շրջանակներում միայն մեկ տեսակի (մասնավորապես՝ ծիրանի) ինտենսիվ այգու հիմնման ծախսերի սուբսիդավորում (առանց բանկային համակարգի ուղղակի ներգրավման): Սուբսիդավորվելու են 1-ից 2 հեկտար ծիրանի ինտենսիվ այգի հիմնող տնտեսավարողները: Սուբսիդիայի գումարը կազմելու է այգու հիմնման ծախսերի 38%-ը:
	Ընդունվել է ի գիտություն։ 

Ներկայացվել է պարզաբանում։
	Ներկայացված Ծրագրի մշակումն իրականացվել է տնտեսավարողների, բանկային համակարգի, ինտենսիվ այգիների հիմ-նում իրականացնող մաս-նագիտական ծառայութ-յուններ մատուցող ընկե-րությունների հետ քննար-կումների արդյունքում: Ծրագիրը հավանության է արժանացել մարզերում տնտեսավարողների հետ հանդիպումների ընթաց-քում: Առաջարկվող տարբերակն ընդունելի է, սակայն նոր ծրագրի դեպքում, քանի որ այն հնարավորություն չի տալիս այլ պտղատեսակ-ների ինտենսիվ այգիներ հիմնելու դեպքում պետա-կան աջակցության տրա-մադրման: Բացի այդ   Հայաստանի Հանրապե-տությունում ծիրանենու մշակության հիմնական գոտիներն են Արարատ​յան հարթավայրը և դրա նախալեռնային գոտին: Ծրագրի այս տարբերակի դեպքում անհավասար պայմաններ են ստեղծվում մար​զերի միջև: Ծիրա-նենին հիմնականում ծաղ-կում է մարտի 20-ից ապրիլի 15-ն ընկած ժամանակահատվածում, երբ հաճախակի են գար-նանային ցրտահարութ-յունները, որի պատճառով էլ ավելի ռիսկային է կայուն բերքի ստացումը: 
Միաժամանակ, բյուջեից տրամադրվող գումարը ներկայացված ծրագրի դեպքում տրվում է մասնաբաժիններով՝ ըստ տարիների, իսկ առաջար-կվող տարբերակում միանվագ:                       

	ՀՀ ֆինանսների նախարարություն

06.12.2017թ. 
N 01/9-3/22642-17
	Նախագծով հավանության տրվող Հայաստանի Հանրապետությունում ժամանակակից տեխնոլոգիաներով մշակվող ինտենսիվ պտղատու այգիների հիմնման համար վարկային տոկոսադրույքների սուբսիդավորման պիլոտային ծրագրի (այսուհետ` Ծրագիր) իրականացման նպատակը մատչելի նպատակային վարկերի տրամադրման միջոցով ինտենսիվ պտղատու և հատապտղատու այգետնկումների խթանմամբ հանրապետությունում պտղաբուծության զարգացումն ու պտղի և հատապտղի արտադրության ծավալների ավելացումն է (Ծրագրի 15-րդ կետ): Հաշվի առնելով այն, որ հատապտղատու այգիների բերքատվությունը ստացվում է ոչ թե 5-6 տարի հետո (Նախագծի ամփոփաթերթում նշվում է, որ այգիները լրիվ բերքատվության մեջ են մտնում տնկումից 5-6 տարի հետո), այլ ավելի շուտ, ուստի պնդում ենք նախկինում ներկայացված մեր դիրքորոշումը (ՀՀ ֆինանսների նախարարության 09.11.2017թ. N 01/9-3/20745-17 գրություն)` պետության կողմից տոկոսադրույքների սուբսիդավորման չափը ոչ թե թողնել անփոփոխ Ծրագրի իրականացման ամբողջ ժամանակահատ-վածում, այլ սահմանել այնպի​սի մեխանիզմ, որով կնախատեսվի տնտես​վարողի շահութաբերության աճին զուգ​ընթաց պետության կողմից տոկոսադրույքների սուբսի​դա​վորման չափի աստիճանական նվազեցում:
	Ընդունվել է ի գիտություն։ 

Ներկայացվել է պարզաբանում։
	Սահմանված մեխա-նիզմը նպատակն է հետապնդում խթանել նոր տեխնոլոգիաներով այգի-ների հիմնումը: Այն միտ-ված է նորաստեղծ այգի-ների սուբսիդավորմանը: Հաշվի առնելով, որ այգի-ները լրիվ բերքատվութ-յան մեջ են մտնում տնկումից 5-6 տարի հետո և այդ ընթացքում տնտե-սավարողի կողմից այգի-ների խնամքի համար կատարվող ծախսերը շարունակաբար մեծանում են: Ուստի նպատակա-հարմար չէ առաջարկվող տարբերակի ընդունումը: Միաժամանակ պետք է հաշվի առնել, որ ներկա-յացված ծրագիրը պիլո-տային է, որի իրակա-նացման ընթացքում հնա-րավոր կլինի գնահատել սուբսիդավորման չափի արդյունավետությունը և կատարել ներկայացված փոփոխությունը:

	
	Ծրագրի 18-րդ կետում ներկայացված տոկոսադրույքների սուբսիդավորման գումարի հաշվարկներում (N 8 աղյուսակ) Ծրագրի նախորդ տարբերակի համեմատ (ՀՀ գյուղատնտեսության նախարարության 07.09.2017թ. N ԻԱ/ՌՆ-2/8080-17 գրությամբ ներկայացված տարբերակ) հաշվի են առնվել 19-րդ կետի 1-ին պարբերությամբ սահմանված  մայր գումարի մարման 1 տարի արտոնյալ ժամանակահատվածն և 6 ամիս պարբերականությունը (նշված գործոնները Ծրագրի նախորդ տաբերակում ներառված չեն եղել), որի արդյունքում չնայած առաջին տարվա համար տոկոսագումարը և սուբսիդավորման համար պահանջվող գումարը նույնությամբ պահպանվել են, սակայն յոթ տարիների համար պահանջվող գումարը ավելացել է 183,558.6 հազ. դրամով:
	Ընդունվել է ի գիտություն։ 

Ներկայացվել է պարզաբանում։
	ՀՀ ֆինանսների նախա-րարություն ներկայացված ներկա ծրագիրը ամբող-ջությամբ լրամշակվել է գյուղացիական տնտեսա-վարողների հետ քննար-կումներից հետո և էապես տարբերվում է ՀՀ գյուղա-տնտեսության նախարա-րության 07.09.2017թ. NԻԱ/ՌՆ-2/8080-17 գրութ-յամբ ներկայացված տար-բերակից, որում նախա-տեսված չէր 1 տարի արտոնյալ ժամանակա-հատվածի և 6 ամիս պարբերականությամբ վարկի մարման դրույթ-ները, որն էլ պատճառ է դարձել յոթ տարիների ընթացքում պահանջվող գումարի ավելացման:

	
	3. Առաջարկում ենք հանել Ծրագրի 29-րդ կետի 4-րդ ենթակետը, քանի որ ՀՀ գյուղատնտեսության նախարարությանը ՀՀ պետական բյուջեով հատկացված միջոցներից համապատասխան գումարի փոխանցումը ԳՖԿ-ի հատուկ հաշվին չի հանդիսանում Ծրագրի կարգավորման առարկան (ՀՀ պետական բյուջեից հատկացումները կատարվում են բյուջետային օրենսդրությամբ սահմանված կարգով):
	Ընդունվել է:
	Ծրագրի 29-րդ կետի 4-րդ ենթակետը հանվել է:


